
புலரும் பொழுதைப் போஎனச் சபித்துத் 



தளிரும் இலையும் சருகும் பழுப்புமாய்க் 



குளிரில் நடுங்கும் குழவியர் கிழவியர் 



மங்கையர் மடந்தையர் அரிவையர் தெரிவையர்



தங்கையர் தாய்மார் சிங்க ஏறுகள் 



யாவரும் கூடினர் மேவிடும் ஆவலால் 



ஆவியே அனைய அண்ணனைக் காணவே! 



விழுவதும் அழுவதும் தொழுவதும் வீழ்ந்தவர் 



எழுவதன் முன்னே ஏறி மிதிப்பதும் 



என்னுயிர் போயினும் அண்ணனைக் கண்டு



பின்அது போனால் போகட் டும்என 



முன்புசெல் வோரைப் பின்புற மிருந்து 



வன்புடன் தள்ளினும் அன்புதான் அன்றோ?







எள்ளினைப் போட்டால் எண்ணெய் ஆம்:கண் 



கொள்ளாக் கூட்டம்; குவலயம் ஒன்றாய்ச்



சென்னையில் திரண்டதோ? அண்ணனின்உடலை

